
ҚАЗАҚСТАНДАҒЫ ЖЕРГІЛІКТІ БАЛЫҚ ШАРУАШЫЛЫҒЫ СУ АЙДЫНДАРЫ
ЖӘНЕ БАЛЫҚ ШАРУАШЫЛЫҒЫН ЖҮРГІЗУДІҢ ҚАҒИДАЛАРЫ

Есмурзина М.

Қазіргі уақытта Қазақстан Республикасында балық шаруашылығын дамыту
жұмысы негізі ең өзекті мәселелердің қатарына кіріп отыр. Себебі еліміздегі
суайдындарының тиімді пайдаланылмауымен халықтың балық шаруашылығы су
тоғандарын бекіту мен оларды жүргізу кезіндегі ресми мәліметтердің аздығы мен
практикалық тәжірибелердің жоқтығында болып табылады.

Біздің бұл тезисті жазуымыздың бір себебі қазіргі кезеңдегі әлемдік алпауыт
елдерінің ішіндегі кейбірінің экономикалық тұрғыдан дамуының басты факторы
осы табиғи байлықтарды қорғау мен оларды тиімді пайдаланудың арқасында
жүргізіліп отыруының себебінен Елбасымыздың 2030 - 2050 бағдарламалары
негізінде елімізге балық шаруашылығын дамыту керектігін нақты айқындауы
негізінде көрсетіледі.

Қазіргі таңда Қазақстан Республикасында 48 262 көл бар, оның ішінде ауданы 1
км² азы -45 248. Ауданы 100 км² асатын ірі көлдердің саны – 21. Қазақстан
көлдерінің жалпы ауданы 45 002 км² жетеді, оның ішінде ауданы 1 км² асатын
көлдер 40 769 км² аумақты алып жатыр. Жергілікті маңызы бар су қоймаларының
жалпы аумағы шамамен 700 мың га. көлдердің ең көп шоғырлануы Қостанай және
Ақмола облыстарында байқалады. Сондай-ақ айтарлықтай ресурстар Сырлария
өзенінің сағасында шоғырланған.

Қазақстанда балық шаруашылығына бай су қоры және балық шаруашылығын
қарқынды дамыту үшін қолайлы жағдайлар бар. Қазақстанның табиғи-климаттық
жағдайы тауарлық балық шаруашылығының әр түрлі бағыттарын дамытуға
мүмкіндік береді, мысалы: тоғандық (оңтүстік және шығыс Қазақстан),
көлдік-тауарлық (солтүстік, оңтүстік және шығыс Қазақстан) және индустриалдық
(жылы суды шығаруресурстары барөнеркәсіптік кәсіпорындардың су қоймалары,
геотермальды көздер, тұйық су жүйесін қолдану).

Балық аулау көлемі 1960 жылдан бастап 1990 жылды қоса алғанда 111,9 мың
тоннадан 68,6 мың тоннаға дейін қысқарды, ал 2010 жылдан бастап бұл
көрсеткіштің төмендеуі тағы 51,7 мың тоннаны құрады. Балық саласында жұмыс
істейтіндердің саны 40 жылдардағы 110 мыңнан 4-5 мың адамға дейін
қысқарды. Негізінен, бұл қысқару Арал теңізінің тартылуына байланысты; басқа
факторлар – балықты шектен тыс аулау, өзен суын ластау және артығымен алып
қою. Ел 10-20 жылда балық шаруашылығын табысты түрде қалпына келтірген
көптеген мысалдар бар. Жекелеген кәсіпшілік объектілер санының қысқару үрдісі
жағдайында кәсіптік балық аулау кәсіпшілігі үшін оның баламасы тауарлы балық
шаруашылығының дамуы болып табылады. Сондықтан, балық аулаушылықтан
тауарлы балық шаруашылығына ақырындап қайта бағдарлану табиғи су
айдындарының балық ресурстарынан кәсіптік қыспақты алып тастауға мүмкіндік
береді. Өз кезегінде тауарлы балық шаруашылығы мультипликативтік
әлеуметтік-экономикалық әсер береді. Сөйтіп, тауарлы балық шаруашылығын



дамыту бойынша іскерлік белсенділіктің өсуі, әсіресе ауылдық өңірлерде қосымша
жұмыс орындарының құрылуына жәрдемін тигізеді.

Елімізде балық шаруашылығы экономикамыздың 0,5 пайызын ғана құрайды.
Елбасымыз осы көрсеткішті 40 пайыздық деңгейге дейін жеткізуді өзінің
жолдауларында үнемі баяндап өтеді. Бұл көрсеткіштің дамуы әлі де болса
байқалмайды. Бұған себеп балық шаруашылығын жүргізу кезіндегі балық
шаруашылығын жүргізушілерге қойылатын талаптардың жоғарлығымен,
қағазбастылығында деп санаймыз. Мысалы: Бір балықшаруашылығы су айдынын
бекітіп алу үшін конкурсқа түсушілер мынандай: Қазақстан Республикасы
Үкiметінiң 2005 жылғы 4 ақпандағы N 102 қаулысымен бекiтiлген «Балық
шаруашылығы су айдындарын және (немесе) учаскелерін
бекітіп беру бойынша конкурс өткізу» ережесіне (бұдан әрі — Ереже) сәйкес жүзеге
асырылады.

Бұл Ереже Қазақстан Республикасының 2004 жылғы 9 шілдедегі "Жануарлар
дүниесін қорғау, өсімін молайту және пайдалану туралы"және 2006 жылғы 7
шілдедегі "Ерекше қорғалатын табиғи аумақтар туралы" заңдарына сәйкес
әзірленді және балық шаруашылығы су айдындарын және (немесе) учаскелерін
бекітіп беру бойынша конкурсты ұйымдастыру және өткізу тәртібін айқындайды.

Конкурс өткізудің мақсаты Қазақстан Республикасының азаматтары мен
Қазақстан Республикасының заңды тұлғаларына оларға бекітіліп берілген балық
шаруашылығы су айдындарында және (немесе) учаскелерінде балық
шаруашылығын жүргізу құқығын беру болып табылады. Айта кетен жайт, бұл
Ереженің әрекеті мемлекеттік мекеме нысанындағы заңды тұлғалар болып
табылатын ерекше қорғалатын табиғи аумақтарға қолданылмайды.

Осы кезекте Балық шаруашылығы су айдындарын және (немесе)
учаскелерінбекітіп беру жөніндегі конкурсқа қатысушыларға қойылатынбіліктілік
талаптарын айта кетсек:

1) өтінім берушінің басшысы бекіткен жұмыстардың тізбесі мен көлемін,
оларды орындау мерзімін және қаржыландыру көздерін көрсете отырып, жануарлар
әлемін қорғау, өсімін молайту және пайдалану саласындағы уәкілетті орган (бұдан
әрі - уәкілетті орган) белгілеген үлгі нысан бойынша жасалған Балық
шаруашылығын дамыту жоспарының болуы;

2) салық берешегінің, міндетті зейнетақы жарналары, міндетті кәсіптік
зейнетақы жарналары мен әлеуметтік аударымдар бойынша берешегінің болмауы;

3) өтінім берушінің бірінші басшысының қолы қойылған жазбаша
міндеттемемен расталған уәкілетті органның ведомствосына және оның аумақтық
бөлімшелеріне бақылау үшін аулау, жеке және заңды тұлғаларға ғылыми-зерттеу
үшін аулау, жеке тұлғаларға әуесқойлық (спорттық) балық аулауды жүргізу үшін
сервитут ұсыну.

Сонымен қатар өтініш берілген балық шаруашылығы су айдынына және
(немесе) учаскесіне байланысты, осы Біліктілік талаптарының 1-тармағында
көрсетілген біліктілік талаптарынан басқа, конкурсқа қатысушылар мынадай
біліктілік талаптарына сәйкес болуы тиіс:

1) Арал, Каспий теңіздері, Зайсан, Балқаш көлдері, Алакөл көлдер жүйесі,
Бұқтырма, Шүлбі, Шардара, Қапшағай су қоймалары және Қиғаш, Іле, Сырдария,
Жайық өзендерінің балық шаруашылығы су айдындары және (немесе) учаскелері
үшін:

шаруашылық қызметі бағыттарының бірі балық шаруашылығын жүргізу және
(немесе) онымен байланысты өндіріс болуы тиіс;



меншік құқығында балық аулау (өндіру) флотының (ащы-тұзды учаскелерден
басқа) және кәсіпшілік аулау құралдарының болуы;

меншік құқығында балық аулау өнімдерін қайта өңдеу мен сақтауға арналған
өндірістік базаның, ағымдық мелиорация жүргізу мен шабақтарды құтқаруға
арналған техникалық құралдардың болуы;

2) жергілікті маңызы бар балық қырылу қаупі бар су айдындары және (немесе)
учаскелері үшін - аулау құралдары, жүзу құралдары және ағымдағы мелиорациялық
жұмыстарды жүргізу үшін материалдық-техникалық базаның болуы;

3) салина артемиясы цисталарын аулау перспективасы бар ащы-тұзды балық
шаруашылығы су айдындары және (немесе) учаскелері үшін:

салина артемиясы цисталарын жинауға және бастапқы өңдеуге арналған
құралдардың болуы;

түпкілікті өңдеу (жуу және кептіру жабдығы), сақтау (тоңазытқыш жабдығы)
үшін жабдықтардың болуы;

өндірілетін шикізатты сапалық талдау үшін зертхананың болуы;
4) басқа балық шаруашылығы су айдындары және (немесе) учаскелері үшін -

жүзу құралдары мен аулау құралдарының болуы.
Балық ресурстарын қолдануды реттеу 2006 жылдан бері халықаралық,

республикалық, жергілікті маңызы бар балық шаруашылығының су қоймаларын
қолданушыға ұзақ мерзімге (5 жылдан 59 жылға дейін) бекіту арқылы жүргізіліп
келеді.

Бүгінгі таңда 1791 балық шаруашылығының су қоймалары 1004 қолданушыға
бекітілген, олармен балық шаруашылығын жүргізуге келісім жасалған.

Қолданушылар балық ресурстарын қорғау, ұдайы өндіру, ғылыми зерттеулер
жүргізу және материалдық-техникалық базаны нығайту мақсатында өз
қаражаттарын 10 жыл ішінде құю міндетін алды.

2006-2013 жылдар аралығында қолданушылар бұл бағытта 10 млрд. теңгеден
астам қаражатты инвестициялады.

Сонымен қатар ғылымның биологиялық негіздемесі мен мемлекеттік
экологиялық сараптама негізінде Үкімет жыл сайын балық ресурстарын алу лимитін
бекітеді. Үкімет Қаулысымен республиканың балық шаруашылығы су қоймалары
бойынша 2013 жылға балық және басқа су жануарларын аулаудың 71,6 мың тонна
көлеміндегі лимиті бекітілді, оның 42,9 мың тоннасы немес 70,8 % игеріліп,
нәтижесігде бюджетке 593,1 млн. теңге түсті. Сонымен бірге балық және басқа су
жанураларын аулау лимиті Үкіметтің қаулысымен өткен жылдың 15-ақпанынан
ағымдағы жылдың 15-ақпанына дейін бектілетіндігін атап өткен жөн.

Балық шауашылығының су қоймаларына және (немесе) телімдеріне бекіту
бойынша конкурс өткізу ережесіне сәйкес 2013 жыл ішінде халықаралық және
республикалық маңызы бар 344 су қоймасының (телімінің) ішінде 152 қолданушыға
292 су қоймасы (телімі) бекітілді. 52 су қоймасы және (немесе) телімі бекітілмей
қалды.

Жергілікті маңызы бар су қоймалары бойынша облыс әкімдігінің қаулысына
сәйкес 2 742 су қоймасының ішінде 865 балық шаруашлығы ұйымдарынына 1536 су
қоймасы (56 %) бекітіліп берілді.

Қорыта келе қазіргі таңда Қазақстанның су қоймаларында балықтардың
биологиялық түрлілігін сақтау мәселелесі аса өткір болып отыр, себебі ұсталған
бағалы балықтардың саны табылмай төмендеп жатыр.Сондықтан Қазақстанда
жергілікті балық шаруашылығын дамыту үшін балық шаруашылығын
пайдаланушыларға назар аударғанымыз жөн, жергілікті маңызы бар су қоймаларын



көптеп бекітіп беру, сондай ақ жалға берілген тоғанды шабаққа толтырып, тоғанды
гүлдендіру әр табиғат пайдаланушылардың міндеті деп санаймыз.

